
 

Celf ar y Blaen: Yr Hanfodion 

Ein cenhadaeth 

Mae Celf ar y Blaen yn cyflwyno rhaglenni celfyddydau cyfranogol sy’n ysbrydoli ac 

yn newid y ffordd mae pobl yn gweld eu hunain a’r byd o’u cwmpas. 

 

Ein gweledigaeth: 

Cymoedd De Ddwyrain Cymru yn ardal o gymunedau hyderus, creadigol, iach a 

medrus lle mae gan bawb fynediad cyfartal i ragoriaeth artistig drwy brofiadau 

celfyddydau cyfranogol. 

 
Ein nodau: 

Dileu tlodi diwylliannol drwy ddarparu cyfleoedd celfyddydau pell-gyrhaeddol a theg 

sy’n: 

• Hyrwyddo iechyd corfforol a llesiant meddwl da 

• Datgloi potensial 

• Helpu i adeiladu cymunedau cryf a chynaliadwy 

 

Pwy ydym ni 

Mae Celf ar y Blaen yn sefydliad celfyddydau cymunedol a sefydlwyd ym mis Ebrill 

2018 ac sy’n gweithredu yn ardal Cymoedd De Ddwyrain Cymru, yn cynnwys 

bwrdeistrefi sirol Blaenau Gwent, Caerffili, Merthyr Tudful a Thorfaen 

 

Mae Celf ar y Blaen yn aelod o Bortffolio Celfyddydau cenedlaethol Cyngor 

Celfyddydau Cymru a chaiff ei gefnogi gan gonsortiwm o bartneriaid: Cyngor 

Bwrdeistref Sirol Blaenau Gwent, Cyngor Bwrdeistref Sirol Caerffili, Well-

being@Merthyr, Cyngor Bwrdeistref Sirol Merthyr Tudful ac Ymddiriedolaeth 

Hamdden Torfaen. 

 

Yr hyn a wnawn 

Gweithiwn ar draws pob dull celf gyda phobl o bob oedran i ddarparu profiadau 

celfyddydol ansawdd uchel, ysbrydoledig sy’n cyflwyno’r sawl sy’n cymryd rhan i 

ddulliau newydd o gelf ac yn datgloi eu potensial creadigol. Mae hyn yn cynnwys 

cyflwyno prosiectau, gweithdai, digwyddiadau, gweithgareddau galw heibio, 

sesiynau hyfforddiant, cydweithio rhyngwladol ac, yn achlysurol, berfformiadau 

rhanbarthol ysblennydd. 



Rydym yn credu yn ansawdd trawsnewidiol y celfyddydau a’u gallu i ysgogi newid 

cadarnhaol mewn cymunedau lleol. Gweithiwn gyda sefydliadau partner o ystod o 

sectorau, gan ddefnyddio’r celfyddydau i gyflawni amrywiaeth o ganlyniadau 

cymdeithasol. 

Ein hamcanion: 

Mae ein rhaglen yn cysylltu gyda’r blaenoriaethau ar gyfer Cymru drwy ddull 

gweithredu yn ôl thema 

Cydraddoldeb ar y Blaen 

Ymestyn ein cyrraedd fel bod gan bawb fynediad cyfartal i gymryd rhan yn y 

celfyddydau. 

Hapusrwydd ar y Blaen 

Cyflwyno gweithgareddau celfyddydau cyfranogol ansawdd uchel dan arweiniad 

proffesiynol sy’n dod â chymunedau ynghyd i wrthsefyll profiadau niweidiol yn ystod 

plentyndod, unigrwydd ac arwahanrwydd. 

Iechyd ar y Blaen 

Trefnu prosiectau celfyddydol creadigol sy’n gwella llesiant cymunedau ac yn cefnogi 

iechyd da parhaus. 

Dysgu ar y Blaen 

Cyflwyno rhaglenni celfyddydau cyfranogol arloesol sy’n hyrwyddo ymgysylltu gyda 

dysgu, ysgogi diddordeb yn y Gymraeg ac ymchwilio treftadaeth ddiwylliannol. 

 

Cyfleoedd ar y Blaen 

Cefnogi datblygiad proffesiynol parhaus artistiaid ar bob cam o’u gyrfaoedd, annog 

amrywiaeth a hyrwyddo arfer gorau yn effeithlon mewn gosodiadau celfyddydol 

cymunedol cyfranogol. 

Gofodau Gwyrdd ar y Blaen 

Defnyddio gofodau gwyrdd yn greadigol i gyflwyno profiadau celfyddydol sy’n 

adeiladu cymunedau diogel a chyfeillgar sy’n gwerthfawrogi’r amgylchedd naturiol a 

mwynhau bod yn yr awyr agored. 

Y Dyfodol ar y Blaen 

Defnyddio grym y celfyddydau i godi ymwybyddiaeth o faterion amgylcheddol i 

hyrwyddo gweithredu cadarnhaol er newid, annog ffyrdd o fyw mwy cynaliadwy a 

dychmygu dyfodol gwell. 

 

Adeiladu sefydliad cadarn drwy ein partneriaethau, cynhyrchu incwm a gweithrediad. 

 

 

  



Ein Gwerthoedd 

 

• Mae’r celfyddydau ar gyfer pawb – mae’n rhaid i hygyrchedd fod yn ganolog 
i’n holl waith. 
 

• Mae ansawdd artistig bob amser yn bwysig, hyd yn oed pan fydd hyn yn 
mynd law yn llaw â chanlyniadau cymdeithasol cadarnhaol eraill. Mae 
ysbrydoli a chefnogi creadigrwydd yn ganolog i’n gwaith. 
 

• Mae gweithgareddau celfyddydol cyfranogol dan arweiniad ymarferwyr 
ysbrydoledig yn hyrwyddo profiadau trawsnewidiol ar gyfer unigolion a 
chymunedau. 
 

• Mae bod yn rhan o genedl ddwyieithog yn ased ac mae’n fraint i ni fedru 
gweithio yn y Gymraeg ac yn y Saesneg. 
 

• Mae gweithio partneriaeth a chyd-gynhyrchu yn sylfaenol i’n llwyddiant. Mae 
cydweithio gydag artistiaid, partneriaid a chyfranogwyr yn ein galluogi i fod yn 
fwy uchelgeisiol ac yn ein galluogi i wneud gwaith sy’n berthnasol ac sy’n 
gwneud argraff. 
 

• Mae’n rhaid i’r celfyddydau cyfranogol gael eu llywio gan y sawl sy’n cymryd 
rhan – mae hyblygrwydd wedi ymwreiddio yn ein gwaith i adlewyrchu 
anghenion unigol (a newidiol) ein cyfranogwyr a’u cymunedau. 
 

• Dylai artistiaid gael eu talu’n deg, yn unol â safonau’r diwydiant, i gefnogi 
sector celfyddydau bywiog, amrywiol a chynaliadwy. 
 

• Dylem fod yn agored i ddysgu – a rhannu arfer da. 
 

• Rydym i gyd yn gyfrifol am helpu i greu planed gynaliadwy ac mae’n rhaid i ni 
ystyried effaith amgylcheddol ein gweithredoedd. Mae hyn yn cynnwys 
gostwng gwastraff, codi ymwybyddiaeth o faterion amgylcheddol drwy ein 
hymarfer a hyrwyddo ffyrdd o fyw cynaliadwy. 
 

• Mae integreiddio’r Pump Ffordd i Lesiant wrth gyflwyno ein gwaith yn bwysig i 
ni: Cymryd Sylw, Bod yn Egnïol, Cysylltu, Dal Ati i Ddysgu, Rhoi 
 

• Rydym yn cynnal 7 nod Deddf Llesiant Cenedlaethau’r Dyfodol ac yn 
cytuno y dylem adlewyrchu ei 5 Ffordd o Weithio wrth wneud penderfyniadau. 
 


